
Siand cha duonna Romana Ganzoni fo 

müdeda a Schlarigna, ho’la inoltro la 

demischiun da la cumischiun da scoula 

pels 31 december 2009. Perque ho la su-

prastanza cumünela da fer üna tscherna 

cumplementera pel rest da la perioda 

d’uffizi 2009-2012.

La cumischiun da scoula consi-

sta da 5 commembers, ün da quels es 

rapreschantant(a) da la suprastanza cu-

münela. La cumischiun da scoula maina 

la scoula strategicamaing e la controlla 

in incumbenza da la suprastanza cumü-

nela, ed ella pisserescha per l’execuziun 

da la ledscha da scoula.

Persunas interessedas paun s’annunzcher 

in scrit tar l’administraziun cumünela, 

indichand il nom, il prenom, l’adressa, 

il stedi civil, l’an da naschentscha ed il 

 mister.

Quist an gnaro renoveda l’infrastruc-

tura da Samedan in differents lös. Plaz-

zels da fabrica sun cò e lo dependents 

l‘ün da l’oter. Uschè po per exaimpel gnir 

cumanzo culla lavur illa regiun Denner-

Central pür, cur cha’l condot circuler 

d’Ariefa es fabricho.

Per quist motiv nun es que adüna pussi-

bel da fer las lavuors d’infrastructura illa 

stagiun bassa. Cul plaun agiunt Als in-

furmainsa davart las prubablas serredas 

da vias.

Nus Als ingrazchains già ouravaunt per 

Lur incletta.

Contribuziuns per la prosma Padella (meg/gün) ve gnan pigliedas incunter fin gövgia, 

ils 15 avrigl 2010!

padella
Infurmaziuns da Samedan
Avrigl nr. 4/2010 
Anneda XIV

la padella

Scoula cumünela

Pravendas

Societeds, Instituziuns

Plazzet 4, CH-7503 Samedan 

T +41 81 851  07 07, F +41 81 851 07 08, gemeinde@samedan.gr.ch, www.samedan.ch

Nossas gratulaziuns vaun

ils 7 avrigl

a duonna Herta Defilla-Troll pel 85evel 

anniversari

ils 8 avrigl

a duonna Dorina Dativi pel 85evel anni-

versari

ils 22 avrigl

a duonna Leonora Kamil-Gross pel 75evel 

anniversari

ils 30 avrigl

a sar Jean Pierre Zuber pel 80evel anni-

versari

Nus giavüschains a las giubileras ed al 

giubiler bgera furtüna e buna sandet!

Persunas e famiglias, chi vivan in situa-

ziuns economicas modestas, paun suot 

tschertas cundiziuns dumander üna re-

ducziun da las premgias da la sgüraunza 

fundamentela per la chüra d’amalos. Chi 

chi ho survgnieu quist sustegn già l’an 

passo, clappa ils formulers d’annunzcha 

directamaing da l’uffizi da sgüraunza 

sociela dal chantun Grischun. Nous inte-

ressents paun retrer quists formulers als 

fnestrigl da l’AVS (AHV) a Samedan u suot 

www.sva.gr.ch.

Las trais scoulinas haun sustgnieu l’ouvra 

d’agüd d’iffaunts Konvive cun ün grand 

bazar orientel. Las stupendas lavuors, 

fattas dals scolarins, sun tuottas gnidas 

vendidas.

Grazcha fich per las generusas donaziuns 

finanzielas, per biscuits, früts, nuschs e 

dutscharias. Ün speciel grazcha fich vo a 

tuot ils sponsuors indigens:

Il Chalandamarz 2010 restaro a tuot las 

scolaras ed a tuot ils scolars da las 9ev-

las classas in fich buna algordanza. Cun 

grand ingaschamaint e cun persvasiun 

haun els preparo e realiso il Chalanda-

marz. 

Fin tard aint per la not as ho quist an 

darcho udieu il schlupper da las gei-

schlas süllas plazzas da la vschinauncha. 

Mats e mattas haun exercito cun forza e 

perseveranza. Quista üsaunza veglia es 

però pericliteda. Las geischlas da Cha-

landamarz sun zieva püss decennis da 

servezzan in ün nosch stedi. I’ls pros-

sems ans stuvaronsa rimplazzer tuot las 

21 geischlas. Per furtüna as po cumprer 

geischlas nouvas, fattas in möd tradiziu-

nel. Üna geischla nouva cuosta traunter 

300 e 400 francs, ün import fich ot. Scha 

qualchün vuless regaler üna geischla al 

Chalandamarz da Samedan, füssans fich 

grats. 

Il “Seminar culturel” es ün’occasiun per 

as approfundir in ün u in püs temas da 

nossa regiun. Indigens e giasts chi di-

scuorran ed inclegian rumauntsch, s’in-

scuntran cun persunas cumpetentas. I’l 

center nu staun referats, mobain l’inga-

schamaint e l’interess persunel, la lec-

türa e la discussiun. Il seminar culturel 

ho lö dals 12 als 16 lügl 2010 (mincha di 

da las 08.30h a las 12.45h) e consista qui-

sta sted da duos moduls independents. 

Il prüm modul (lündeschdi fin marculdi) 

cul romanist Chasper Pult, porta il titel 

“...mo dal spiert vaina nair dabsögn” ed 

es dedicho a Jon Semadeni (1910-1981), i’l 

seguond modul (gövgia e venderdi) ans 

preschainta la romanista Annetta Gan-

zoni il tema “Andri Peer – prosa e poesia 

in contact”. 

Infurmaziuns ed annunzchas: Samedan 

Tourist Information, 7503 Samedan,  

T 081 851 00 66,  

e-mail: samedan@estm.ch /  

www.romanisch-samedan.ch.

convschinas cun derivanza dad oters pa-

jais. L’integraziun ans sto fich a cour, e 

cu as pudess s’inscuntrer meglder cu fand 

üna festa cumünaivla?

Eir quist an pudainsa imprender a cu-

gnuoscher meglder la cultura, la lingua 

e specialiteds culinaricas da bgers diffe-

rents pajais. Traunter oter sun que il Ma-

rocco, l’Albania, la Serbia, il Portugal, la 

Türchia, la Svezia, la Belgia e la Tschekia. 

Il cussagl da genituors Samedan-Schlari-

gna-Bever organisescha già per la quarta 

vouta la festa multiculturela. Quella varo 

lö quist an als 24 avrigl illa sela Puoz. Cun 

organiser quistas festas pudaivans già 

entrer in contact cun bgers convschins e 

Per indigenas ed indigens - ed oters chi 

discuorran e scrivan puter

Ziev’il grand success da l’an passo, 

spordschainsa eir quista sted darcho ün 

cuors per cumpletter las cumpetenzas in 

puter!

Chi da nus, chi drouva il puter in sieu 

minchadi, saja que per l’adöver privat u 

per la lavur, nun es adüna darcho con-

frunto cun melsgürezzas druvand nossa 

lingua?

Bgers haun imprains pür zievatiers a di-

scuorrer ed a scriver rumauntsch e varsa-

quauntas indigenas e varsaquaunts indi-

gens nun haun daspö lur temp da scoula 

pü gieu occasiun da scriver puter ed haun 

già cò u lo penso cha füss flot da pudair 

rinfras-cher ün’u l’otra regla!

Tuot quistas persunas sun invidedas da 

piglier part a quist cuors, chi düra duos 

aunzmezdis a 4 lecziuns.

Spordschand differents impuls e mezs 

d’agüd vulessans musser cha la sfida da 

scriver e da discuorrer puter nun es ün-

gün striögn!

Datas

mardi, ils 13 e marculdi, ils 14 lügl 2010

Uras

08.30 – 12.00

Lö

Scoula cumünela da Samedan

Infurmaziuns ed annunzchas: Samedan 

Tourist Information, 7503 Samedan,  

T 081 851 00 66,  

e-mail: samedan@estm.ch /  

www.romanisch-samedan.ch.



13la padella nr.4/2010   |   www.samedan.ch



la padella nr.4/2010   |   www.samedan.ch14

In marculdi, ils 28 avrigl 2010 da las 8.30 

a las 17.00 ho lö illa sela cumünela il 

prossem marcho da cudeschs. La societed 

da gimnastica da Samedan organisescha 

quist marcho aposta pels indigens, chi 

sun da quel temp già cha paquettan lur 

valischs per las vacanzas da meg. Ün bun 

cudesch nu po lo natürelmaing mancher. 

Tar nossa granda schelta chatta  sgür 

minchün qualchosa interessant.

Il di da Chalandamarz es a Samedan il pü 

bel di da l’an! Sün Plaz as radunan aunz-

mezdi bgers Samedrins e bgeras Samedri-

nas, ma eir bgers Randulins chi vegnan 

bel ed aposta sü da la Bassa per passan-

ter insembel culs conscolars da pü bod il 

Chalandamarz. Dapertuot as vezza grup-

pas da conscolars e que da tuot las anne-

das, almain dal 1923 insü. A’s vo dad üna 

gruppa a l’otra, salüdand da cò e da lo, 

minchataunt as stu bainschi dumander il 

nom e’s sto tuot stut dad avair davaunt 

sè a qualchün cha nu s’ho pü vis daspö 

ans ed annorums. Ad a me am pera cha 

vegnan minch’an dapü vegls Samedrins 

a Chalandamarz perche cha, scha s’es 

sto  üna vouta nu’s manchaunta scha mê 

pussibel pü üngüns Chalandamarzs.

Ils mats chi chauntan lur chanzuns sün 

Plaz haun propi da fer tuot per ch’els ve-

gnan insomma udieus tar tuot quist s-

chalafföz e riöz allegraivel. E co am ve-

gnan minch’an ils listess impissamaints e 

quels vuless eau uossa tuottüna metter in 

discussiun aint illa Padella:

Cu füss que, scha tuot ils “mats” 

pitschens e grands, giuvens e vegls – fin 

a 90 ans e dapü - pudessan chanter las 

chanzuns da Chalandamarz sün Plaz? 

Pruvè be da s’imaginer cu cha que tuness, 

cu cha que strasuness!!  

Forsa essas Vus da l’avis cha que nu’s 

cunfess culla veglia tradiziun da Cha-

landamarz? Ad a me am pera cha que 

hegia do in mincha cas tscherts müda-

maints cul ir dals ans. Per exaimpel nu 

vaiva il schlupper las giaischlas pü bod 

üna importanza uschè granda scu hoz. 

E lura tuot quels “puurakittalis” blovs 

cha’ls mats haun aint hoz, quels nu’s 

vezza neir na süllas fotografias veglias. 

E las rösas da palperi da saida – eir üna 

moda nouva, scha’s guarda bain. Quistas 

müdedas sun gnidas acceptedas e que es 

eir dret uschè.  

La scoula cumünela da 
Samedan invida  

 
Saireda publica 

 
 

L’ISTORGIA 
CUMANZEDA 

 

Concurrenza litterara 
 

Scolaras e scolars haun 
invento cuntinuaziuns 

d’istorgias, scrittas aposta da  
4 scriptuors engiadinais. 

 
 

La preschantaziun da las 
megldras lavuors ho lö 

 

VENDERDI,  
ILS 30 AVRIGL 2010,  

A LAS 19.30  
ILLA SELA PUOZ 

 
 

Intermezs musicals dal cor  
da la magistraglia 
Entreda gratuita 

Eau nu se chi chi chüra las tradiziuns a 

Samedan. Es que la magistraglia u forsa 

il cussagl da scoula u perfin la supra-

stanza cumünela?

Interessant füss que in mincha cas da fer 

la dumanda als lectuors da la Padella ed 

eau dumandaregia al redactur da la Pa-

della da rizzer aint la pussibilted da vu-

scher per internet scha s’es per u cunter 

mia proposta. Stains a vaira!

La scoula cumünela da Samedan ho in-

vio üna concurrenza litterara per tuot las 

classas. Trais scriptuors ed üna scriptura 

haun scrit ün’istorgia aposta per ün s-

chelin da nossa scoula. Ils scolars e las 

scolaras haun però survgnieu be il cu-

manzamaint da quistas istorgias e stö-

glian in gruppas u sulets inventer üna 

cuntinuaziun. La fuorma es libra. Que 

po esser in prosa, in rima, scu sketsch, 

scu pantomima, scu rap u in che fuorma 

cha saja. Las trais megldras lavuors da 

mincha s-chelin vegnan selecziunedas 

e preschantedas ad üna saireda publica 

illa sela Puoz. Eir ils scriptuors saron pre-

schaints.

Quista saireda ho lö in venderdi, ils 30 

avrigl 2010. Ch’Els reservan quista data 

già uossa!

Ils s-chelins haun il prüm tschernieu üna 

bes-cha pericliteda. Quella es gnida trat-

teda ill’instrucziun düraunt ils ultims 

mais. Ma na be bes-chas periclitedas sun 

da proteger, eir linguas periclitedas haun 

dabsögn da nossa chüra. Quist aspet vess 

da seguir alura ill’instrucziun. Nossa con-

currenza es d’incler scu promoziun dal 

rumauntsch, pervi da que mauncha il tu-

das-ch quista vouta.

La scoulina ho tschernieu il castor.  

Daniel Badraun ho scrit l’istorgia «Il 

spiertin da Crapalv e’ls castors».

Il s-chelin bass (1.-3. classa) s’ho de- 

cis per l’utschè mezmür, per il quêl Rut 

Plouda ho invento l’istorgia «Vende-

lin».

Pel s-chelin d’immez (4.-6. classa) ho  

Göri Klainguti scrit «La risch misteri-

usa», ün’istorgia davart la lutra.

Il s-chelin ot (7.-9. classa) s’ho occupo  

culla balena e cuntinuescha l’istorgia 

«La balena Curuna» da Pol Clo Nicolay.

Nus vulessans, cha eir Els, cheras lecturas, 

chers lectuors chi saun rumauntsch, pos-

san as parteciper a quist’acziun da pro-

moziun dal rumauntsch. Per quist motiv 

publichains nus las istorgias cumanzedas 

cò illa Padella, cul giavüsch als Samedrins 

ed a las Samedrinas dad inventer üna fin 

per üna da las istorgias e da’ns tramet-

ter quella (bilinguited@bluewin.ch). Nus 

publicharons Lur text alura in quista ru-

brica.

Ill’ultima Padella vainsa publicho las 

istorgias per la scoulina e pel s-chelin 

bass. Uossa seguan las istorgias pel s-

chelin d’immez ed ot:

Göri Klainguti

Flurin e Lea vaivan ün lung viedi da 

scoula, perche ch’els abitaivan in üna 

chesa suletta da l’otra vart da la val. 

Mincha di vaivane da traverser üna lun-

gia punt da lain ed üna bunura clama 

Lea: „Guarda giò lo aint il sablun, quella 

risch curiusa, guarda lo dasper quel 

grand crap.” E schabain cha d’eiran 

pütost tard, s’ho fermo eir Flurin ed ho 

guardo sur la punt giò sül sablun a la 

riva dal flüm. “Propi curiusa risch, eau 

dschess pütost cha que es üna bes-cha!”, 

ho’l dit cun sia sour pü giuvna e giand 

inavaunt vers scoula haune decis dad ir a 

Perque s’ho Lea decisa dad ir darcho giò 

tar l’ova, oramai ch’ella vaiva liber quel 

zievamezdi. 

Pol Clo Nicolay

Curuna so trametter ils tuns il pü 

dalöntsch. Sch’ella signalisescha temma, 

saun tuot las balenas dal mer Pacific, 

cha’d es da sfundrer pü chafuol e nuder 

pü svelt. Curuna viva insembel cun bgeras 

otras balenas aint il mer Pacific e grazcha 

a sieu dun da trametter ils signels uschè 

dalöntsch, paun tuot las otras as prote-

ger da prievels scu per exaimpel da pas-

cheders da balenas, chi spettan sün lur 

barchunas cun arpunas e cun raits. Cu-

runa so eir nuder il pü svelt e so adüna 

scu prüma, inua cha sun il prievels.

L’infurmaziun funcziuna e per tuot las 

balenas es que evidaint. Üngünas nu’s 

dumandan, cu e perche cha que fun-

cziuna. Curuna ho imprains da sia 

mamma e la mamma da la nona, la nona 

da la tatta. Chi chi ho effectivmaing in-

vento quist grandius sistem, nu so pü 

üngün. Curuna es dimena quella balena, 

chi’d es respunsabla, cha’l sistem fun-

cziuna: signel  - sfuondra pü chafuol - 

nouda pü svelt!

Ün di cumpera Piruldin, la balena chi so 

der sagls da püs meters otezza. Piruldin 

es svelt, flinch, ferm e ... bel! – Curuna 

s’inamurescha in Piruldin. Da spür’amur 

schmaunch’la minchataunt bod da tra-

metter il signel, cur cha imnatscha pri-

evel. 

«Piruldin, vulains ir hoz insembel a 

tschercher ün bun butin?» – «Eau vegn 

pü gugent sulet». – «Insembel pudessans 

clapper dapü!» – «Hai, hai, ma eau vegn 

listess pü gugent sulet.»E davent è’l.

Povra Curuna nun ho üngüna schanza tar 

Piruldin. Si’amur nu chatta rimbomb ed 

ella nun es capabla da’l schmancher. Ella 

trametta inavaunt ils signels, dvainta 

però adüna pü trista e suletta. Cu-

runa vain adüna pü staungla, ils signels 

dvaintan vi e pü debels e nun haun pü 

quella forza d’üna vouta. Plaun a plaun 

svaneschane dal tuot.

Cò üna flacha da saung, lo üna flacha da 

saung. Balenas svaneschan e nu tuornan 

pü, otras perdan saung, dvaintan deblas. 

Adüna darcho qualchün chi nu tuorna pü, 

eir Piruldin es svanieu.

piglier quella risch a mezdi, cur cha tur-

nessan da la scoula.

Lea vaiva our üna lecziun pü bod ed es 

per quelo riveda suletta giò tar l’ova. Cun 

buonder è’la ida dasper la punt giò tal 

sablun a vulair cler la risch curiusa.

Ma la risch d’eira svanida. Aint il sablun 

as vzaiva bain da tuotta sorts passivas, 

ma tal lö da la risch ho’la chatto be stizis 

fras-chs da qualche pattinas, scu ch’ella 

nu vaiva auncha mê gieu vis. Eir ün pêr 

cacs lungiaints giaschaivan in ün mantu-

nin sün ün crap. Ils stizis misterius giai-

van a glivrer aint ill’ova!

Vaiva üna bes-chetta invulo la risch? U es 

la risch forsas dafatta svessa steda quella 

bes-cha?, s’ho dumandeda Lea ed apaina 

cha quist impissamaint la d’eira ida tres 

il cho, savaiv’la cha la risch stuvaiva 

propi esser steda üna dretta bes-cha! La 

risch vaiva bain guardo our scu üna bes-

cha? Ma ella nu paraiva be, ella d’eira 

üna bes-cha! Ed uossa è’la svanida! Sü e 

davent!

Cun üna tscherta rabgia ho Lea cuntinuo 

sieu viedi vers chesa. Perche nun essans 

ieus giò a guarder già la bunura? Che 

bes-cha curiusa? Lea nu savaiva as decla-

rer, che bes-cha cha que saro sto. Mun-

tanellas, vuolps, eir tass cugnuschaiv’la 

bain avuonda, ma quista risch, quista 

bes-chetta speciela d’eira tuot qual-

chos’oter.

A chesa ho’la quinto da la bes-cha cun 

sia mamma, ma quella nun ho savieu ex-

plicher a Lea da che bes-cha cha que as 

vess pudieu tratter – ella s’imaginaiva 

cha que saro la fantasia d’iffaunt, chi ho 

fat vzair üna bes-cha misteriusa a Lea. 

Da gianter a maisa ho Lea darcho quinto 

sia istorgia. Flurin, chi vaiva tuot sch-

mancho da guarder la risch turnand da 

scoula, ho fat schnöss da Lea ed ho dit: 

“Che voust cha quella risch d’eira üna 

bes-cha! Cò saro passo qualchün cun ün 

chaun e quel ho piglio la risch per giu-

ver...” – “Ma Flurin, tü hest bain svessa 

dit, cha que saja üna bes-cha e na üna 

risch...” – “Per spass, schi, cler, la risch 

sumagliaiva propi ferm ad üna bes-

chetta, ma que d’eira üna risch, da quel-

las bes-chas nu do que niauncha!”

A nu d’eira da fer ünguotta. Tuot la fami-

glia be riaiva da sia bes-cha e propi dal 

tuot sgüra nu d’eira neir Lea, cha que chi 

vaiva sumaglio uschè ferm ad üna bes-

cha, nu d’eira be üna risch. 

«Nus stuvains sfundrer pü chafuol e nuder 

pü svelt!», sbregia Cuc, la balena giuvna. 

«Uossa tadlè a nos Cuc, che voul quist im-

plaster?» – «Ma che sest tü! » – «Tascha e 

vo per tieu fat!» 

Eir Runa, Muri e Sista, chi prouvan da su-

stegner a Cuc, nun haun üngün success, 

tuot il ruver da nuder pü chafuol per evi-

ter las frizzas e las raits nu porta früt. La 

resposta tuna adüna: «Nus nudains, scu 

cha’d essans adüsos, basta!» 

E las balenas as diminueschan. E las fla-

chas cotschnas piglian tiers. Plaun a 

plaun s’adüsa que landervi e pochs chi 

s’algordan auncha al signel da Curuna, 

chi’ls sfurzaiva da sfundrer pü chafuol e 

da nuder pü svelt.

Cuc sfuondra illas chafuollezzas. Auncha 

mê nun è’l rivo fin in quistas profundi-

teds. Cò es que quiet, spelmuns, cuvels, 

bgeras plauntas incuntschaintas cumpe-

ran ed il damanger nu mauncha. Per im-

plir ils pulmuns cun ajer es da filer insü, 

e que svelt per nu gnir in prievel, e da-

lum darcho ingiò. Cugiò nu s’ho d’avair 

temma, üngün’imnatscha. Ma la cumpa-

gnia mauncha. Cuc es sulet, üngün per 

s’intratgnair. Runa, Muri, Sista e Curuna, 

tuots sparieus u forsa cha noudan pü ot, 

immez il prievel. 

Dandettamaing inscuntra’l a Runa. Ella 

trembla, es megra secha. 

«Che fest tü cò, in quista s-chürdüna tuot 

suletta?», dumanda Cuc. 

«Forsa ho mieu Cuc gieu radschun, cur 

ch’el ho dit da nuder pü chafuol.»

Cuc vo vi pü daspera e’s do da cugnuo-

scher.

«Cuc, mieu Cuc...!» Dapü nun è’la buna 

da dir. Els as glischan l’ün l’oter scu da pü 

bod, cur cha giuvaivan e’s vaivan gugent.

«Giains’a tschercher a Curuna», propuona 

Cuc. Runa as sdasda pür uossa our da sieu 

sömmi e sia deblezza e fila zieva a Cuc. 

Ella po as lascher sün Cuc, quel chatta 

adüna la stüerta. 

Cuc e Runa traversan il mer Pacific in 

crusch ed in traviers. Cun ün’enorma 

sveltezza intuorn spelms e grippuns, tres 

chavorgias, suravi plümatschs da plan-

cton ed adüna darcho sü ad implir ils 

pulmuns, inavaunt, kilometers e kilome-

ters, sainza puser e sainza discuorrer.

«Il signel, il signel! – Cuc! – Eau od il 

 signel da Curuna!»

70 Jahre BSI Engadin Festival 
in Samedan 2010

Grüsse aus dem Tirol
Sonntag, 18.07.2010
12.00 Uhr: Platzkonzert (gratis), Planta-Platz, 
(bei schlechter Witterung: im Gemeindesaal) 
Original Tiroler Kaiserjäger mit 75 Musikern!
60 / 40 CHF / Anschliessend Grillabend

Brass Bands im Alpenrausch
Sonntag, 25.07.2010
Engadin Airport, Samedan 
19.00 Uhr: Big Band der Academia Engiadina, 
Samedan, Leitung: Werner Steidle
Pause mit gastronomischem Angebot
anschliessend: Mnozil Brass    
40 CHF (free seating)

Opern-Gottesdienst 
Sonntag, 15.08.2010, 11.00 Uhr
Kirche St. Peter
(bei schöner Witterung: vor der Kirche)
La Compagnia Rossini, Leitung: Armin Caduff 
Gioacchino Rossini: Mosè in Egitto, Auszüge 
Gottesdienst, Pfarrer Michael Landwehr
Eintritt frei / Anschliessend Risotto-Plausch bei 
schönem Wetter

